ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
Նախագծի ընդունումը պայմանավորված է ՀՀ կառավարության 2006 թվականի նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-Ն որոշման 1-ին կետի 2-րդ ենթակետով սահմանված կարգի դրույթների համաձայն` Հայաստանի Հանրապետության համայնքներից ստացված տնտեսական և սոցիալական ենթակառուցվածքների զարգացմանն ուղղված ծրագրերի արդյունավետ իրականացման ապահովման անհրաժեշտությամբ: 
Դրա հետ մեկտեղ, որոշման նախագծի ընդունումը պայմանավորված է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարման համար հատկացված ֆինանսական միջոցներից առաջացած մնացորդը, այդ թվում ՀՀ կառավարության 2024 թվականի հոկտեմբերի 17-ի N 1656-Ն որոշմամբ չնախատեսված աշխատանքների և ծախսերի համար նախատեսված պահուստային միջոցների չօգտագործված մասը, ինչպես նաև մի շարք պայմանագրերի փոփոխությունների արդյունքում առաջացած տնտեսված գումարները ՀՀ պետական բյուջեով նախատեսված այլ ծրագրերին ուղղելու անհրաժեշտությամբ։

2. Ընթացիկ իրավիճակը և խնդիրները
	ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը: 
	ՀՀ կառավարության 2006 թվականի նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-Ն որոշման 1-ին կետի 2-րդ ենթակետով սահմանված կարգի դրույթների համաձայն` 2022 թվականին սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կայացած նիստերի ընթացքում քննարկվել և հանձնաժողովի կողմից հավանության են արժանացել 363 սուբվենցիոն ծրագիր, 2023 թվականին  միջգերատեսչական հանձնաժողովի կայացած թվով 5 նիստերի ընթացքում քննարկվել և հանձնաժողովի կողմից հավանության են արժանացել 273 սուբվենցիոն ծրագիր: Նշված ծրագրային հայտերը հիմնականում ուղղված են համայնքներում կապիտալ ներդրումներին` մասնավորապես. համայնքներում փողոցների, այգիների, պուրակների, խաղահրապարակների բարեկարգմանը, համայնքային շենքերի, մշակութային տների, մանկապարտեզների, հանդիսությունների սրահների կառուցմանն ու նորոգմանը, խմելու, կոյուղու, ոռոգման ջրագծերի կառուցմանն ու նորոգմանը և գիշերային լուսավորության անցկացմանը, բնակավայրերի գազաֆիկացմանը, բազմաբնակարան շենքերի ընդհանուր բաժնային սեփականության գույքի նորոգմանը՝ էներգախնայող միջոցառումների կիրառմամբ: 
   ՀՀ 28 համայնքներից օրենսդրությամբ սահմանված կարգով անցկացվել է 46 ծրագրերի /որոնցից 9-ը քննարկվել և հաստատվել է 2022 թվականին սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կայացած նիստերի ընթացքում, 17-ը՝ 2023-ին, 20-ը՝ 2024-ին/ գնումների գործընթացը և մրցույթների արդյունքների վերաբերյալ ներկայացվել են համապատասխան արձանագրություններ: 
Նախագծով նախատեսվում է նաև նվազեցնել և վերաբաշխել՝ 
· «Ճանապարհ» ՍՊ ընկերության հետ 23.09.2022թ-ին կնքված թիվ ՏԿԵՆ-ՄԱԱՇՁԲ-2022/30Շ պետական գնման պայմանագրի շրջանակներում Որոտան-Խոտ ավտոճանապարհի վերակառուցման, ինչպես նաև տեխնիկական (ՏԿԵՆ-ՀՄԱԽԾՁԲ-2022/25ՏՀ) և հեղինակային (ՏԿԵՆ-ՄԱԾՁԲ-2022/20Հ) հսկողությունների համար ՀՀ կառավարության 21.11.2024թ. թիվ 1844-Ն որոշմամբ հատկացված գումարի մի մասը՝ 1,365,113.300 հազ.դրամ, նկատի ունենալով հետևյալը. 
Կնքված պայմանագրի հիման վրա 2022թ.-ին մեկնարկել են Որոտան-Խոտ 10.3 կմ ընդհանուր երկարությամբ ճանապարհահատվածի վերակառուցման շինարարական աշխատանքները: Սակայն, 19.10.2022թ. ճանապարհի կմ8+700 հատվածում առաջացել էր փլված, ինչը հետևանքով առաջացած խնդիրներն ուսումնասիրելու ու համապատասխան լուծումներ տալու նպատակով ՀՀ ՏԿԵՆ գլխավոր քարտուղարի 25.01.2023թ. թիվ 153-Ա հրամանով ստեղծվել է աշխատանքային խումբ, որի կազմում ընդգրկված են ՀՀ ներքին գործերի, ՀՀ շրջակա միջավայրի նախարարությունների, Սյունիքի մարզպետի աշխատակազմի, «Ճանապարհային դեպարտամենտ» հիմնադրամի, ինչպես նաև այլ շահագրգիռ մարմինների համապատասխան ներկայացուցիչներ: Խմբի կողմից պարբերաբար կազմակերպվել են նիստեր, որի շրջանակներում քննարկվել են հիշյալ ճանապարհի սողանքային հատվածում առաջացած խնդիրների լուծման հնարավոր տարբերակները։   Խոտից դեպի Որոտան (Մ-2) հատվածի առաջին 7.2 կմ հատվածում հողային պաստառը գրեթե ամբողջությամբ կառուցվել է 2022թ.-ին, իսկ 2023թ.-ին ճանապարհի կմ0+400-կմ7+130 հատվածում տեղադրվել է երկշերտ ասֆալտբետոնե ծածկ, իսկ մնացած ճանապարհային հատվածը, որի տարածքում է գտնվում փլուզված մասը, որոշվեց իրականացնել շահագրգիռ կողմերի առաջարկությունների հիման վրա առաջացած խնդիրներին նոր նախագծային լուծումներ տալուց հետո: 
  Նախագծային կազմակերպության կողմից վերոհիշյալ խնդիրների մասով տրվել են նոր նախագծային լուծումներ, սակայն հաշվի առնելով, որ այդ լուծումներով անհրաժեշտ փոփոխությունները գերազանցում են ՀՀ կառավարության 04.05.2017թ. թիվ 526-Ն որոշման թիվ 1 հավելվածի 56-րդ կետի 2-րդ և 3-րդ ենթակետերով սահմանված չափանիշները, ինչի մասին Պատվիրատուին հայտնի է դարձել ՀՀ կառավարության 21.11.2024թ. թիվ 1844-Ն որոշմամբ ֆինանսական միջոցներ հատկացվելուց հետո, և հետևաբար, դրանց մասով ՀՀ օրենսդրությամբ սահմանված կարգով համապատասխան կարգավորումներ նախատեսելը և շինարարական աշխատանքներ իրականացնելը ժամանակի առումով այժմ իրատեսական չէ, Պատվիրատուն առաջարկել է Կապալառուին՝ համաձայնագիր կնքել 261,351.633 հազ.դրամի մասով աշխատանքներ իրականացնելու համար, որոնք չեն հակասում ՀՀ կառավարության 04.05.2017թ. թիվ 526-Ն որոշման թիվ 1 հավելվածի 56-րդ կետով նախատեսված սահմանափակումներին, իսկ մնացած աշխատանքները, որոնց համար անհրաժեշտ է ՀՀ կառավարության թույլտվությունը՝  ՀՀ կառավարության 04.05.2017թ. թիվ 526-Ն որոշման թիվ 1 հավելվածի 56-րդ կետի 2-րդ և 3-րդ ենթակետերով սահմանված պահանջները բացառելու նպատակով կիրականացվեն 2025 թվականին՝ դրանց համար ֆինանսական միջոցներ հատկացվելուց, ՀՀ կառավարության որոշմամբ դրանց մասով բացառություններ նախատեսվելուց և համապատասխան համաձայնագիր կնքելուց հետո:       
Միաժամանակ, նախագծով առաջարկվում է նաև նվազեցնել և վերաբաշխել՝ 
· «Քյավառ Սերվիս» ՍՊ ընկերության հետ 14.06.2024թ. կնքված թիվ ՏԿԵՆ-ՀԲՄԱՇՁԲ-2024/13Շ պայմանագրով նախատեսված Մ-6,Վանաձոր (Մ-3 հատման կետ) – Ալավերդի - ՀՀ սահման միջպետական նշանակության ավտոճանապարհի 51+100-ում գտնվող փլուզված հենապատի վերականգնման աշխատանքների իրականացման համար ՀՀ կառավարության 05.09.2024թ. թիվ 1428-Ն որոշմամբ հատկացված ֆինանսական միջոցները, նկատի ունենալով, որ նշված հենապատի վերականգնման աշխատանքների նկատմամբ տեխնիկական հսկողության ծառայությունների ձեռք բերման համար մի քանի անգամ հայտարարված մրցույթներում մասնակից չլինելու պատճառով մրցույթները համարվել են չկայացած և ներկայումս ժամանակի առումով տեխնիկական հսկողության ծառայությունը մեկ անձից գնման ընթացակարգով 2024թ-ին ձեռքբերելը իրատեսական չէ:   
· Մ-10, Սևան-Մարտունի-Գետափ միջպետական նշանակության ավտոճանապարհի կմ21+500-ում գտնվող փլուզված հողային պաստառի շեպի վերականգնման աշխատանքների իրականացման համար ՀՀ կառավարության 21.11.2024թ. թիվ 1844-Ն որոշմամբ հատկացված ֆինանսական միջոցները, նկատի ունենալով, որ հայտարարված բազմաթիվ մրցույթներին մասնակիցներ չեն եղել և որոշվել է նշված աշխատանքները ձեռք բերել մեկ անձից գնման ընթացակարգով, սակայն, ժամանակի առումով 2024 թվականին աշխատանքների իրականացումը արդեն իսկ անիրատեսական է:  
Հարկ է նշել նաև, որ ՀՀ կառավարության 2024 թվականի սեպտեմբերի 26-ի N 1539-Ն որոշմամբ ՀՀ Գեղարքունիքի մարզպետի աշխատակազմին 63.622,0 հազ. ՀՀ դրամ հատկացված ֆինանսական միջոցներով և Ճամբարակի համայնքապետարանի պատվիրատվությամբ իրականացվում է 2024 թվականի հուլիսի 27-28-ին տեղացած կարկուտի և հորդառատ անձրևների  հետևանքով վնասված Ճամբարակ քաղաքի Գարեգին Նժդեհ փողոցի սկզբնամասում գտնվող հենապատի և կամուրջի վերակառուցման աշխատանքները։
ՀՀ Գեղարքունիքի մարզպետին է դիմել Ճամբարակ համայնքի ղեկավարը՝ տեղեկացնելով, որ  շինարարական աշխատանքների իրականացման փուլում անհրաժեշտություն է առաջացել հին հենապատի որոշ հատված նույնպես վերակառուցել, որի պայմանագրային գինը կազմում է 6.065,3 հազ. ՀՀ դրամ։
     Բարձրացված հարցին լուծում տալու համար առաջարկվում է 2024 թվականի պետական բյուջեով ՀՀ Գեղարքունիքի մարզպետի աշխատակազմին մարզային նշանակության ավտոճանապարհների պահպանման և անվտանգ երթևեկության ծառայությունների նպատակով հատկացված ֆինանսական միջոցներից 6.065,3 հազ. ՀՀ դրամը հատկացնել Ճամբարակի համայնքապետարանին կապիտալ սուբվենցիա համայնքներին տնտեսագիտական դասակարգման 4652 հոդվածով, վերը նշված հենապատի վերակառուցման աշխատանքները իրականացնելու համար։
1004-11010  «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառում նվազեցումը պայմանավորված է հետևյալ հանքմանքով՝ խորհրդատուի կողմից մատուցվող ծառայությունների և դիմաց վճարումները տեղափոխվել է 2025 թվական, որը նախատեսվում է իրկանացնել 2025 թվականի պետական բյուջեով միջոցառմանը հատկացված ֆինանսկան միջոցների շրջանակներում։
1049-11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ միջոցառման» շրջանակներում նվազեցումը հանդիսանում է տնտեսված միջոցներ։
«1157-12006. Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառման ֆինանսական միջոցները անհրաժեշտ է նվազեցնել՝ «Երևանի Էներգաարդյունավետություն 1-ին փուլ» ծրագրի կատարման ընթացքից ելնելով:
-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր, Տրանշ 4»
      Սույն միջոցառման 5134 «Նախագծահետազոտական ծախսեր» հոդվածով նախատեսված էր  580,647.50 հազար ՀՀ դրամ, որից փաստացի ծախսը կկազմի շուրջ 418,000.0 հազար ՀՀ դրամ: Հաշվի առնելով, որ Կապալառուն անցած ժամանակահատվածում իրականացրել է միայն հողային աշխատանքներ, տեխ հսկող ընկերությունը ամբողջությամբ չի մոբիլիզացրել իր անձնակազմը, քանի որ դրա անհրաժեշտությունը չկար, ուստի նախատեսված ծավալները չիրականացնելու արդյունքում առաջացել է խնայողություն շուրջ 162,000.0 հազար ՀՀ դրամի չափով, որն առաջարկում ենք վերաբաշխել ըստ անհրաժեշտության: Ընդ որում, սույն փոփոխությունն ազդեցություն չի ունենում միջոցառման արդյունքային ցուցանիշների վրա։

	 3.Կարգավորման նպատակը
     Որոշման նախագծով առաջարկվում է ՀՀ համայնքների ենթակառուցվածքների զարգացմանն ուղղված սուբվենցիայի տրամադրման շրջանակներում համաֆինանսավորել շուրջ 46 սուբվենցիոն ծրագիր՝  2,954,783․3 դրամի չափով։ Միաժամանակ, հաշվի առնելով որ ՀՀ կառավարության որոշումներով արդեն իսկ համաֆինանսավորում հատկացված որոշ ծրագրերի մասով խնայողություններ են առաջացել և առկա են դեպքեր, որ վճարումները չեն կատարվել, 36 սուբվենցիոն ծրագրերի մասով 363,864․0 դրամի չափով գումարի վերադարձման անհրաժեշտություն է առաջանում։ Արդյունքում որոշման նախագծով առաջարկվում է վերաբաշխել  2,590,919․4 հազ դրամ։
       Ընդ որում, առաջարկվում է վերը նշված ֆինանսական միջոցները հատկացնել 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարման համար հատկացված ֆինանսական միջոցներից առաջացած մնացորդից, այդ թվում՝ ՀՀ կառավարության 2024 թվականի հոկտեմբերի 17-ի N 1656-Ն որոշմամբ չնախատեսված աշխատանքների և ծախսերի համար նախատեսված պահուստային միջոցների չօգտագործված մասից, ինչպես նաև մի շարք պայմանագրերի փոփոխությունների արդյունքում առաջացած տնտեսված գումարներից։
   Միաժամանակ, որոշման նախագծով առաջարկվում է 1040 ծրագրի 32004 միջոցառման մեջ կատարել ծրագրի ծախեսրի ուղղությունների փոփոխություն, հաշվի առնելով, որ « ՀՀ Կոտայքի և Գեղարքունիքի ԿԿԹԿ» ծրագրի շրջանակներում բացի հատուկ տեխնիկայի ձեռքբերումից նախատեսվում է նաև աղբամանների համար հարթակների շինարակական աշխատանքներ։ 
4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5.Ակնկալվող արդյունքը
ՀՀ համայնքների տնտեսական և սոցիալական ենթակառուցվածքների զարգացման ապահովում:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ նախատեսվում է Հայաստանի Հանրապետության պետական բյուջեից ՀՀ ՏԿԵՆ-ին հատկացված միջոցների նվազեցում   2,590,919․0 հազար դրամի չափով: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։ Միաժամանակ Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։ 



